
 

 

 

 

 ރައްޔިތުންގެ މޖަިލިސް 

 
 

ލީހުގެ ކޮމިޓީ ޔައުމިއްޔ  ރައްޔިތުންގެ މަޖި   
 

 ބައްދލަުވުން   ވަނަ   20  ކމޮިޓީގެ   ލ މަރުކަޒީ  

 

2025 ބަރުނޮވެން 26  

 

 

 

   ( 6 ކޮޓަރި  ކުރ )ކޮމިޓީ  ގެރައްޔިތުންގެ މަޖިލީހުގެ ބައްދަލުވުން ބޭއްވުނު ތަން: 

      00:12 :ފެށުނު ގަޑި

 ވަނަ ރައޔްިތުނގްެ މަޖިލސިް  20



 2025 ނވޮެންބަރު 26                          ވަނަ ބއަްދލަުވުން   20ކމޮިޓގީެ   ލމާަރުކަޒީ

 

 

1 

 

 { އޙަްމދަު ޟަމރީުދާއރިާގެ މެންބަރު  މއަްޗަންގޮޅި މެދު ؛ އްރރިު ގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ކޮމިޓީގެ  `.   ރޫމް    20ލާމަރުކަޒީ  ކޮމިޓީ  ބއަްދަލުވުން.  ތާރީޚު  6ވަނަ  ބުދަ.   ،2025ނވޮެންބަރު    26. 

ހާޒިރުވެ އިއްޒަތްތެރި   ތިއްބވެީ  ކޮމިޓއީަށް  ދާއިރާގެ  ދާއިރާގެ    ވިލުފުށި  އުތުރު  ހެނވްޭރު  ވަޙީދު،  ޙަސަން  މެންބަރު 

އިއްޒަތްތެރި މެންބަރު އަޙްމަދު އއަިފާން، އުނގޫފާރު ދާއިރާގެ އިއްޒަތްތެރި މެންބަރު އިބްރާހީމް ޝިފޒާް، ނއަިފަރު  

ޢަބްދު ޔާސީން  މެންބަރު  އިއޒްަތްތެރި  ޢަބްދއުްރަޙްމާން،  الله، ދާއިރާގެ  މެންބަރު  އއިޒްަތްތެރި  ދާއިރާގެ  މީދޫ  އައްޑޫ 

އަސަދު މެންބަރު  ދާއިރާގެ އިއްޒަތްތެރި  ފާޠމިތަު  ޝިހާބްالله ގެމަނަފުށި  މެންބަރު  ދާއިރާގެ އއިޒްަތްތެރި  ، ނިލަންދޫ 

ދާ، ކޮލަމާފުށި ދާއިރާގެ އިއްޒަތްތެރި މެންބަރު އިބްރާހމީްދީދީ، އަޅުގަނޑު މައްޗަންގޮޅި މެދު ދާއިރާގެ މެންބަރު  ޢުސަ

ހުރިހާ ބޭފޅުުންނަށް ވެސް އެޖެންޑާ ލިބިފައި ކަންނޭނގެ އޮންނާނީ.    ،މީރު. އާދެ! މއިަދުގެ އެޖެންޑާގައި ޟައަޙްމަދު  

ސިޓީތަކުގެ މައްސަލަ.   ކޮޕީ އޮތީ  އެޖެންޑާގައި މި އޮތީ ކޮމިޓީތަކަށް ހުށަހެޅިފއަިވާ މައްސަލަތައް ދިރާސާކުރުން. ދެން

މަސަ މިސްކިތު  އޮތީ  މި  މައްސަލއަިގައި  ފުރަތަމަ  ފަރާތްތަކުގެ  އްކަތުއެހެނވްީމާ،  އުޅޭ  ވަޒީފާގައި  މީހުންގެ 

ކޮބައިކަން ނޭނގޭތއީާއި އެ ފަރާތްތަކަށް ރަނގަޅު މުސާރއަަކާއި އަދި ހަފުތާއަކު އެއް ދވުަހު އޮފް    ފަރާތަކީބެލެނިވެރި

ސިޓއީާ މި  ދެން  ސިޓއީއެް.  އޮތް  ފޮނވުާފައި  އެދި  ހއަްދަވައިދެއްވުމަށް  ގޮތް  އެ    ލިބޭނެ  އަޅުގަނޑުމެން  ގުޅިގެން 

ފޮނވުަން އެލް.ޖީ.އއޭަށް  އިނީ  ނިންމާފައި  ދެން  ދވުަހު  ލަފއަަކަށް.  މި  އިންއެލް.ޖީ.އޭ  އެލް.ޖީ.އޭގެ  މި  މިހާރު  ވަނީ 

ގެ ޖަވާބު  ލިބިފައި އޮތް ސިޓީ   ންއިދާރީ މޒޭުގައި އަޅުގަނޑު އެދެން އެލް.ޖީ.އޭއި  މާ،. އެހެނވްީސިޓީގެ ޖވަާބު ލިބިފަ

ހުޅުވައިލާނަން. )ވަގުތުކޮޅަކަށްފަހު(  އިއްވއަިދިނުމަށް.   ފުރުޞަތަށް  މެންބަރުންނަށް  ކޮމިޓީގެ  އަޅުގަނޑު  އާދެ! 

 ކޮލަމާފުށި ދާއިރާގެ އިއޒްަތްތެރި މެންބަރު އިބްރާހީމްދީދީ. 

 

 : އިބްރާހީމްދީދީ ވާހަކަދއެްކެވުން ދާއިރާގެ މެންބަރުކޮލަމާފުށި 

އައިއްސަ  އަޅުގަނޑުމެންނަށް  ބުނާގޮތުން  މި  މީގައި  ނެތްތާ.   މިހާރު  ޖަވާބއެްދވެިފައެއް  އަސްލު  ޝަކުވާއެއް  އޮތް 

ސިވިލް ޖެހެނީ  މި  އަޅުގަނޑުމެން  ރއާްޖޭގެ    އަނއެްކާ  މިހާރު  ހުށަހަޅަންތާ.  މައްސަލަ  މި  ކޮމިޝަނަށް  ސަރވިސް 

މަސައްކަތު މިސްކިތު  ބޭނނުްވާ ރަށްރަށުގައި  މީހުން  އެ  އެއިރަކު  ކއަުންސިލުން  ހުންނަ  ރަށއެްގައި  އެ  މީހުންނަކީ 

އެހެންވެއްޖއެްޔާ   ދަނީ.  އެ  މަސައްކަތްކުރަމުން  މީހުން  އެ  ގޮތަކަށް  ވަކި  މަސައްކަތްކުރާ  ނަގައިގެން  ބަޔަކު 

އަޅުގަނޑުމެން އަނެއްކާ ވެސް މީގައި އަހަން މި ޖެހެނީ އަޅުގަނޑުމެންނަށް މި ސިޓީގައި މި އޮތްގޮތުން ވެއްޖެއްޔާ  

. ދެން އަޅުގަނޑުމެން ޖެހޭނީ ކަމެއް ނޫން ކަމަށް ބަޔާންކޮށްފަ  އެ މީހުން  އެ އޮތީރިޓީން  އެ ލޯކަލް ގަވަރމަންޓް އޮތޯ

 ހުށަހަޅަންހެން އަޅުގަނޑަށް ފެންނަނީ. އަށްސަރވިސް ކޮމިޝަނަށް މި އަނެއްކާ ވެސް ސިވިލް

 

 :ވާހަކަދެއްކެވުންالله ޔާސީން ޢަބްދު ދާއިރާގެ މެންބަރުނއަިފަރު 

 ކޮޅުން ހަމަ ބއަްދަލުކުރިރުނއަިފަވެސް    އަޅުގަނޑާ މި ފަހަރު  .ވަރަށް ބޮޑު މއަްސަލއައެްއަޅުގަނޑަށް ފެނޭ، އަސްލު  

މަސައްކަތު އަޅުގަނޑަށް  މިސްކަތު  އެހެނވްީމާ،  މއިީ.  ކަމެއް  އޮތް  ކަންބޮޑވުުން  މީހުންގެ  އެ  ބޑޮުކޮށް  ހަމަ  މީހުން. 

 ސަރވިސް ކޮމިޝަނަށް މި ކޮޅުން އެ މައްސަލަ ހުށަހަޅަން. ވެސް ފެންނަނީ ހަމަ ސިވިލް

 

  ރިޔާސަތުން ވާހަކަދެއްކެވުން:

ސިވިލް ގޮތަށް  ހުށަހެޅި  އިބްރާހީމްދީދީ  މެންބަރު  އިއޒްަތްތެރި  ދާއިރާގެ  ކޮލަމާފުށި  ކޮމިޝަނަށް    އާދެ!  ސަރވިސް 

މި ކޮމިޓީން ކުރިއަށްދއިުމަށް ނއަިފަރު ދާއިރާގެ އިއްޒަތްތެރި    އިއަލުން މި މައްސަލަ ހުށަހަޅައިގެން މި މއަްސަލައިގަ 

ޔާ ޢަބްދުމެންބަރު  ނެތް  الله ސީން  ޝަކުވާއެއް  ކަމުގައި  މި  މެންބަރއެްގެ  އިތުރު  އެހެންވީމާ،  ތއާީދުކުރައްވާފައިވޭ. 

އަހައިލާނަން.    ވާކަމަށް ވޯޓަށް  އަޅުގަނޑު  މއިަށް  މި  ޓުދއެވްުން(  )ވޯނަމަ  އިއްތިފާގުން  ކޮމިޓީގެ  މުޅި  އެހެނވްީމާ، 

ދެން ދާއިރާގެ    ގއަިމެފާސްވީ.  ނއަިފަރު  ހުށހަޅައުްވައި  އިބްރާހީމްދީދީ  މެންބަރު  އިއޒްަތްތެރި  ދާއިރާގެ  ކޮލަމާފުށި 

މީހުންގެ މައްސަލަ އޭ.ޖީ.އޭގެ ސިޓީގައި  މިސްކިތު މަސައްކަތު  ،ދުކުރެއްވިތއާީالله އިއްޒަތްތެރި މެންބަރު ޔާސީން ޢަބްދު

ސިވިލް ގޮތުން  ފަރާތަ  ބުނެފއަިވާ  އެ  ކަމަކަށވްާތީ  ކޮމިޝަނުގެ  ލިޔުމަކުން  ށްސަރވިސް  ފަރާތުން  ކޮމިޓީގެ  މި   

ބަލަން. އާދެ! ޝުކުރިއްޔާ. ދެން މި  ގޮތެއް  ގުޅޭ    ހުށަހަޅަން އެކަން އޮންނަ  އޮތީ ފވުއަްމުލަކު ސިޓީ ކއަުންސިލާ 

އަޅުގަނޑުމެން  މި މއަްސަލައިގައި ވެސް  މއަްސަލައެއް.  ފޮނވުާފައިވާ  ފަރާތަކުން  އަމިއްލަ  ބަޔާންކޮށް  ޝކަުވާތަކެއް 

މިހާރު އެލް.ޖީ.އޭ އަދި   ކުރީގައި ކޮމިޓީން ނިންމާފައިވަނީ އެލް.ޖީ.އޭ އަދި އޭ.ސީ.ސީއަށް މި މައްސަލަ ފޮނުވަން. ދެން

މި އެހެނވްީމާ،  ބުނެފއަވިަނީ.  ކަމަށް  ބަލަމުންދާ  މައްސަލަ  މި  ފް  ކަމާއޭ.ސީ.ސީން  ވެސް  އަށް ރލޯބެހގޭޮތުން 

 އަޅުގަނޑު ހުޅުވައިލާނަން. އާދެ! ނިލަންދޫ ދާއިރާގެ އިއްޒަތްތެރި މެންބަރު ފާޠިމަތު ސަޢދުާ. 

 

 :ފޠާިމަތު ސަޢުދާ ވާހަކަދއެްކެވުން ދާއިރާގެ މެންބަރުނިލަންދޫ 

މި   ބްރީފްގައި  އަޅުގަނޑުމެން  މައްސަލަ  މި  އޯލްރެޑީ  މިހާރު  މުގއަްރިރު.  އިއްޒަތްތެރި  ޝުކުރިއްޔާ  އާދެ! 

އޭ.ސީ.ސީން މި މައްސަލަ ބަލަމުންދާތީވެ އަޅުގަނޑުމެން ހަމަ މި މައްސަލަ އެ   އަދި  އެލް.ޖީ.އޭ  ވިފައވިާފާހަގަކުރެ



 2025 ނވޮެންބަރު 26                          ވަނަ ބއަްދލަުވުން   20ކމޮިޓގީެ   ލމާަރުކަޒީ

 

 

3 

 

ފއަިންޑިންގް އޭގެ  އަދި  ގޮތާއި  ޢމަަލުކުރއެްވި  ބޭފުޅުން  އެ  މީގައި  ބައްލަވާފައި  އަންނަންދެން ބޭފުޅުން  ސްތައް 

 އަޅުގަނޑުމެން މި މައްސަލަ ފއަިލުކުރަން އަޅުގަނޑު ހުށަހަޅަން.

 

  ރިޔާސަތުން ވާހަކަދެއްކެވުން:

 ހެނވްޭރު އުތުރު ދާއިރާގެ އިއްޒަތްތެރި މެންބަރު އަޙްމަދު އއަިފާން.

 

 : އަޙްމަދު އއަިފާން ވާހަކަދެއްކެވުން އުތުރު ދާއިރާގެ މެންބަރުހެނވްޭރު 

 މެންބަރު ހުށަހެޅއުްވި ހުށަހެޅއުވްުމަށް އަޅުގަނޑު ތއާީދުކުރަން. ނިލަންދޫ ދާއިރާގެ އިއްޒަތްތެރި 

 

  ރިޔާސަތުން ވާހަކަދެއްކެވުން:

އިއްޒަތްތެރި  ދާއިރާގެ  އުތުރު  ހެނވްޭރު  ހުށަހަޅއުވްައި  ސަޢުދާ  ފާޠިމަތު  މެންބަރު  އއިޒްަތްތެރި  ދާއިރާގެ  ނިލަންދޫ 

ތއާީ އއަިފާން  އަޙްމަދު  ކުރައްވަނީމެންބަރު  މި  އަމިއްލަ    ދު  ޝަކުވާތަކެއް  ގުޅޭ  ކައުންސިލާ  ސިޓީ  ފުވައްމުލަކު 

  އި ލަ ވާފައިވާ މައްސަލަގައި އެލް.ޖީ.އޭ އަދި އޭ.ސީ.ސީން އެ މައްސަލަ ބަލަމުންދާތީވެ އެ މައްސަލަ ބަފަރާތަކުން ފޮނު

މިކޮޅަށް އަޅުގަނޑު    ނިމި  ކަމަށް  މި  އެހެންވީމާ،  ބޭއްވުމަށް.  ފައިލްކޮށްފައި  މައްސަލަ  މި  ލިބެންދެކަށް  ރިޕޯޓެއް 

އަހައިލާނަން.  ރލޯފް ވޯޓަކަށް  ފްދެއްވުން(  ޓު)ވޯއަށް  މުޅި  އިއްތިފާގުން  ރލޯއާދެ!  ކޮމިޓީގެ  މުޅި  އިއްތިފާގުން،  ގެ 

ދާއިރާގެ    ފާސވްީ އުތުރު  ހެނވްޭރު  ހުށހަަޅއުވްައި  ސަޢުދާ  ފާޠމިތަު  މެންބަރު  އިއްޒަތްތެރި  ދާއިރާގެ  ނިލަންދޫ 

ބަލއަި   މައްސަލަ  މި  އޭ.ސީ.ސީން  އަދި  އެލް.ޖީ.އޭ  ގޮތަށް  ތއާީދުކުރެއްވި  އއަިފާން  އަޙްމަދު  މެންބަރު  އިއްޒަތްތެރި 

ދީފއަިވާ  ދިނުމަށް އޮތީ ފުލުހުންގެ ޚިދުމަތް ނިމެންދެކަށް މި މައްސަލަ ހޯލްޑުކޮށްފއަި ބާއްވަން. ޝުކުރިއްޔާ. ދެން މި

ކއަުންސިލުން  ބުރުނީ  ބަލއަިދިނުމަށް އެދި  ލސަްވާ ސަބަބު  ހއުްދަނުލިބި  އެއްބަސވްުމުގައި ސއޮިކުރުމުގެ  އިމާރާތުގެ 

ޖަވާބެ އަޅުގަނޑުމެންނަށް  މިނިސްޓރްީން  ފިނޭންސް  މީގައި  ދެން  ސިޓީއެއް.  އެބަ  އްފޮނވުާފއަިވާ   ، އޮތް  ލިބިފައި 

މި މިމިހާރު  އެހެންވީމާ،  ކަމަށް.  އެޕްރޫވްކޮށްފައި  ވަނީ  މެންބަރުންނަށް   ކަންކަން  ކޮމިޓީގެ  އަޅުގަނޑު  ވެސް 

 ހުޅވުައިލާނަން ފެންނަ އެއްޗެއް ވިދާޅވުުމަށް. އާދެ! ވިލުފުށި ދާއިރާގެ އިއްޒަތްތެރި މެންބަރު ޙަސަން ވަޙީދު.

 

 : ޙަސަން ވަޙީދު ވާހަކަދެއްކެވުން ދާއިރާގެ މެންބަރުވިލުފުށި 

ފިނޭންސް ގުޅިގެން  ސިޓީއާ  ފޮނވުާފއަިވާ  ކއަުންސިލުން  ބުރުނީ  މުގައްރިރު.  ޝުކުރިއްޔާ  މިހރާު  އިއާދެ!  ން 

ފެނޭ ހަމަ  އަޅުގަނޑަށް  އެހެންނަމވަެސް،  ކަމަށް.  އޮތް  އެޕްރވޫްކޮށްފައި  އޮތީ  މި  ސިޓީގައި   މި  ޖވަާބުލިބިފައި 

ން މި ދިން ޖވަާބާ ގުޅިގެން އަޅުގަނޑަށް ދެން ގަބޫލުކުރެވެނީ ހޯމްލޭންޑަށް ކަމަށް މި އޮތީ. ދެން ބުރނުީ  އިފިނޭންސް

އަދި   އެޕްރވޫްދެން  ކއަުންސިލު  މި  ވާހަކަދައްކައިގެން  ވެސް  މުއައްސަސާތަކާ  އެހެން  ގުޅުންހުރި  ލިބުނުތޯ   ކަމާ 

ފުދވޭަރަކަށް ދވުަސްވެފައި އޮތް މައްސަލައަކަށްވާތީ    ޔަގީންކޮށްލަން އެއީ އަޅުގަނޑު ހަމަ ހުށަހަޅާ ގޮތެއް މި ކަންކަން

ކއަުންސިލުން ވެސް ކަމާ ގުޅުންހުރި   ،ހަމަ އަޅުގަނޑު ބޭނުންވޭ މިކަން ޔަގީންކޮށްލަން ބުރުނީ ކއަުންސިލުން ވެސް

ޔަގީންކޮށްލަދިނުން މި ޖވަާބު ލިބިފައި މި  ހޯމްލޭންޑް މިނިސްޓްރީން ވސެް އެހެންނޫނީ ފުލުހުންނާ ވާހަކަދއަްކައިގެން  

 އެގޮތަށް އަޅުގަނޑު ހުށަހަޅައިލަން. .އޮތްތޯ

 

  ރިޔާސަތުން ވާހަކަދެއްކެވުން:

މެންބަރު ޙަސަން ވަޙީދަށް އަޅުގަނޑު    ވިލުފުށި ދާއިރާގެ އިއްޒަތްތެރި  ،މިހާރު މީގައި އަޅުގަނޑު ދަންނވަައިލަން އޮތީ

ވްކޮށްފައޭ އޮތީ. އެހެނވްީމާ، އިދާރީ  ބުނޭ މހިާރު އެޕްރޫ  ން އެބަ އިދަންނވަައިލަން އޮތީ މި މއަްސަލއަިގައި ފިނޭންސް

ފިނޭންސް އެދެން  އަޅުގަނޑު  ލިބފިައި އިމޒޭުގައި  ލިޔުމެއް  ނޫނީ  ބުނނުް  ބުނާ  ކަމަށް  އޮތް  އެޕްރވޫްކޮށްފައި  މި  ން 

ދަންނަވަ އޭތި  ފިނޭންސް)ވަގުތުކޮޅަކަށްފަހު(  ލަދިނުމަށް.  އިއޮވެއްޖެއްޔާ  މިހާރު  ދިއިއާދެ!  ދެންމެގައި    ންން  ޖވަާބު 

އެހެނވްީމާ، އެ  އިއްވީ.  އެ  އަޅުގަނޑު  އިދާރީ މޒޭުން  ވިދާޅވުުމަށް  ފެންނަ އއެްޗެއް  މެންބަރުންނަށް  ބެހޭގޮތުން  ކަމާ 

 އިއޒްަތްތެރި މެންބަރު އަޙްމަދު އއަިފާން. އާދެ! ހެނވްޭރު އުތުރު ދާއިރާގެ ފުރުޞަތުއަރވުާނަން.

 

 : އަޙްމަދު އއަިފާން ވާހަކަދެއްކެވުން އުތުރު ދާއިރާގެ މެންބަރުހެނވްޭރު 

އިމާރާތު ދީފއަިވާ  ޚިދުމަތދްިނމުށަް  ޕޮލިހުންގެ  ފުލުހުން،  އަޅުގަނޑު  އާދެ!  މުގައްރިރު.    ގެ ޝުކުރިއްޔާ 

ސއޮިކުރުމަށް ހއުްދަ ނުލިބި ލަސްވާ ސަބަބު ބަލއަިދިނުމަށް އެދި ބުރުނީ ކއަުންސިލުން ފޮނވުާފއަިވާ    މުގައިއއެްބަސްވު

މިނިސްޓްރއީަށް ފިނޭންސް  އަޅުގަނޑުމެން  ގުޅިގެން  ބެލުމަށް،  ސިޓީއާ  ގޮތް  ހިނގަމުންދާ  އެކަން   ، އޭގައި 

މިކަން އެޕްރޫވްވެފައިވާތީ ބުރުނީ ކއަުންސިލަށް މިކޮޅުން   އޮޅުންފިލވުުމަށް ފޮނުވި ސިޓީގެ ޖވަާބު ލިބިފައިވާތީ އަދި 

ޒަރިއްޔާ  ހުށަހަޅަންއިސިޓއީެއްގެ  އަޅުގަނޑު  ހއިްސާކޮށްލުމަށް  މަޢުލޫމާތު  ކަމުގައި  މި  އެކޮޅަށް  މި    ،ން  ހުށަހަޅައި 

 މއަްސަލަ ފައިލްކޮށްލުމަށް. 

  ރިޔާސަތުން ވާހަކަދެއްކެވުން:

 އާދެ! ކޮލަމާފުށި ދާއިރާގެ އިއްޒަތްތެރި މެންބަރު އިބްރާހީމްދދީީ.

 

 : އިބްރާހީމްދީދީ ވާހަކަދއެްކެވުން ދާއިރާގެ މެންބަރުކޮލަމާފުށި 

 ހެނވްޭރު އުތުރު ދާއިރާގެ މެންބަރު އަޙްމަދު އއަިފާން ހުށަހެޅި ހުށަހެޅުމަށް އަޅުގަނޑު ތއާީދުކުރަން.

 

  ރިޔާސަތުން ވާހަކަދެއްކެވުން:

އިއްޒަތްތެރި   ދާއިރާގެ  ކޮލަމާފުށި  ހުށަހަޅއުވްައި  މެންބަރު އަޙްމަދު އއަިފާން  އިއްޒަތްތެރި  ދާއިރާގެ  ހެނވްޭރު އުތުރު 

ތއާީދު މި ކުރއަވްަނީ ދީ  ޕޮލިހުންގެ ޚިދުމަތް  ،މެންބަރު އިބްރާހީމްދީދީ  ފއަިވާ އިމާރާތުގެ އއެްބަސްވުމުގައި  ދިނުމަށް 

ގުޅިގެން  ހުސއޮިކުރުމުގެ   ސިޓީއާ  ފޮނުވި  ކައުންސިލުން  ބުރުނީ  އެދި  ބަލައިދިނުމަށް  ސަބަބު  ލަސްވާ  އްދަނުލިބި 

  އިވަލް ދީފައިވާ ކަމަށް ބުނާ ބުނުން އަޅުގަނޑުމެން އެ ކައުންސިލަށް އަންގަ ވާ، އެޕްރޫ ން ފޮނުވާފައި މި އިފިނޭންސް

މި   މި އެހެނވްީމާ،  ފއަިލްކުރަން.  މައްސަލަ  މި  އެ ހިސާބުން  އަންގަ ގޮތަށް،  ވަގުތަށް   އިގޮތަށް  މި  މައްސަލަ  މި 

މި އެހެނވްީމާ،  އަޅުގަނޑު. ނިންމުމަށް.  އަހާލަން  ވޯޓަށް  ބޭފުޅުން  ތއާީދުކުރައްވާ  މުޅި  ޓުދެއްވުން(  )ވޯ  ގޮތަށް  އާދެ! 

އުޅޭ    ކޮޕީ ސިޓީ. ކޮޕީ ސިޓީ އެބަ  ގޮތަށް ފާސވްއެްޖެ. ވަރަށް ބޮޑަށް ޝުކުރއިްޔާ. ދެން އޮތީކޮމިޓީގެ އިއްތިފާގުން މި

އެބަ ؛ގާތްގަނޑަކަށް އަދި  ދަތި  އާދެ!  ދިމާވާ  މިހާރު  ހިންގުމުގައި  ކައުންސިލު  ލ.އިސްދޫ  އުނދަގޫ   އޮތް 

މަޖިލީހާ  އިކަންތައްތަކާ  ރައްޔިތުންގެ  ކަންކަމާކުގުޅިގެން    ކއަުންސިލާއި  އެކިއެކި  ހުރި  ގުޅޭގޮތުން    ރވެެން 

ފޮނުއް  އެދި  އިންތޒިާމުކޮށްދެއވްުމަށް  ބައްދަލވުުމެއް  ދުވަސް  މަޝްވަރާކުރެއްވުމަށް  މީގައި  ދެން  ސިޓީއެއް.  ވާފައިވާ 

މި އޮތީ. އެހެންވީމާ، މި ސިޓީއާ ގުޅިގެން ގޮތެއް ނިންމުމަށް ކޮމިޓީގެ މެންބަރުންނަށް   މިހާރު ފާއިތވުެގެން ގޮއްސަ

 އަޅުގަނޑު ފުރުޞަތަށް ހުޅުވައިލަން. ހެނވްޭރު އުތުރު ދާއިރާގެ އިއްޒަތްތެރި މެންބަރު އަޙްމަދު އއަިފާން. 

 

 : އަޙްމަދު އއަިފާން ވާހަކަދެއްކެވުން އުތުރު ދާއިރާގެ މެންބަރުހެނވްޭރު 

އާދެ! ޝުކުރިއްޔާ މުގައްރިރު. ލ.އިސްދޫ ކއަުންސިލުން އަޅުގަނޑުމެންގެ ލާމަރުކަޒީ ކޮމިޓީއާ ބއަްދަލުކުރުމަށް އެދި  

މއުްދަތު ސިޓީގެ  ހަމވަެފަފޮނވުާފއަިވާ  ދެން ވަނީ  އަޅުގަނޑުމެންގެ   .  އެއީ  ލިބުނއުިރު  އަޅުގަނޑުމެންނަށް  ސޓިީ  މި 

މުއްދަތެއްގެ އަޅުގަނޑު ފާހަގަކުރަން. އެހެނވްީމާ، އަޅުގަނޑުމެން މި ކަން  ތެރޭގައި ލިބިފައިވާ ސިޓީއެއް  ރިސެސްގެ 

އެ    ،އަނެއްކާ ވެސް ހަމަ އިސްދޫ ކއަުންސިލަށް ސިޓއީެއްގެ ޒަރިއްޔއާިން އަޅުގަނޑުމެން  ގުޅިގެން ހަމަ    މއަްސަލއަާ

އަޅުގަނޑު  މި  ބޭފުޅުންނަށް   ދަންނވަައިލަން  ބޭފުޅުންނަށް  އެ  ޒަރއިްޔާއިން  ސިޓީގެ  ހަމަ  ކަމަށް  އޮތް  ފުރުޞަތު 

 ހުށަހަޅަން.

 

 ރިޔާސަތުން ވާހަކަދެއްކެވުން:

 އާދެ! ނިލަންދޫ ދާއިރާގެ އިއޒްަތްތެރި މެންބަރު ފާޠިމަތު ސަޢދުާ.

 

 :ފޠާިމަތު ސަޢުދާ ވާހަކަދއެްކެވުން ދާއިރާގެ މެންބަރުނިލަންދޫ 

އަޅުގަނޑު   ހުށަހެޅއުވްުމަށް  ހުށަހެޅއުްވި  އެ  އއަިފާން  އަޙްމަދު  މެންބަރު  އިއޒްަތްތެރި  ދާއިރާގެ  އުތުރު  ހެނވްޭރު 

 ތއާީދުކުރަން. 

 

 ރިޔާސަތުން ވާހަކަދެއްކެވުން:

ދާއިރާގެ   އުތުރު  އއަިފާންމެންބަރު  އިއޒްަތްތެރި  ހެނވްޭރު  އިއްޒަތްތެރި    އި ހުށަހަޅުއްވަ އަޙްމަދު  ދާއިރާގެ  ނިލަންދޫ 

ތއާީދު މި ކުރައްވަނީ އިސްދޫ ކއަުންސިލުން އަޅުގަނޑުމެންނާ ބއަްދަލުކުރަން އެދިފައިވާ    މެންބަރު ފާޠިމަތު ސަޢދުާ

ދވުަސްވަރަށް  ޗުއްޓީގެ  އަޅުގަނޑުމެންގެ  ބޭފުޅުންނާ   ވުމާދވުަސްވަރަކީ  އެ  ފާއިތުވެ  ދވުަސްތައް  އެ  އެކު 

އަދވިެސް  ބއަްދަލވުެފއަި ބޭފުޅުންނަށް  އެ  އެ  ނުވާތީވެ،  ޗުއްޓީގެ  ހަމަ  އަޅުގަނޑުމެންގެ  ކަމަށް  އޮތް  ފުރުޞަތު 

ކަމަށް.  ދއެވްާނެ  ކޮމިޓީން  މި  ފުރުޞަތު  ބއަްދަލވުުމުގެ  އެ  އެދއިްޖެއްޔާ  ބއަްދަލުވުމަކަށް  ދިމާނުކޮށް  ދވުަސވްަރާ 

އަހާލަން. ވޯޓަށް  އަޅުގަނޑު  އެގޮތަށް  ފާސްވީ   ދއެވްުން()ވޯޓު  އެހެނވްީމާ،  މި  އިއްތިފާގުން  ކޮމިޓީގެ  މުޅި  އާދެ! 

އެގޮތަށް. ދެން މި އޮތީ ކޮޕީ ސިޓީ. އެހެނވްީމާ، ކޮޕީ ސިޓީތަކާ ބެހޭ ގޮތުން ގޮތެއް ނިނމްުމަށް އަޅުގަނޑު ކޮމިޓީގެ  

 ކޮލަމާފުށި ދާއިރާގެ އިއޒްަތްތެރި މެންބަރު އިބްރާހީމްދީދީ.  !މެންބަރުންނަށް ހުޅވުައިލާނަން. އާދެ

 

 ވާހަކަދއެްކެވުން: ކޮލަމާފުށި ދާއިރާގެ މެންބަރު އިބްރާހީމްދީދީ 

 ފައިލްކުރަން.  މިހާރު މުގއަްރިރު، އަޅުގަނޑަށް ފެންނަނީ ކޮޕީ ސިޓީތައް އިދާރީ މޒޭާއި މުގައްރިރާ ވާހަކަދައްކާފައި މި

 

  ރިޔާސަތުން ވާހަކަދެއްކެވުން:

 އާދެ! ވިލުފުށި ދާއިރާގެ އިއޒްަތްތެރި މެންބަރު ޙަސަން ވަޙީދު. 

 ވާހަކަދެއްކެވުން: ވިލުފުށި ދާއިރާގެ މެންބަރު ޙަސަން ވަޙީދު 

 ކޮލަމާފުށި ދާއިރާގެ އިއޒްަތްތެރި މެންބަރު ހުށަހެޅއުްވި ހުށަހޅެުމަށް ތއާީދުކުރަން. އާދެ! ޝުކުރިއްޔާ މުގައްރިރު. 

 

  ރިޔާސަތުން ވާހަކަދެއްކެވުން:

ހުށަހަޅއުވްަ އިބްރާހީމްދީދީ  މެންބަރު  އއިޒްަތްތެރި  ދާއިރާގެ  މެންބަރު    އިކޮލަމާފުށި  އިއްޒަތްތެރި  ދާއިރާގެ  ވިލުފުށި 

ޙަސަން ވަޙީދު ތާއީދު މި ކުރައވްަނީ ކޮޕީ ސިޓީތައް ކޮމިޓީގެ މުގައްރިރު އަދި އިދާރީ މޒޭާ ވާހަކަދައްކައިގެން ގޮތެއް  

  ! އާދެ   ދއެވްުން()ވޯޓުނިންމާފައި މި ސިޓީތައް ފައިލކުުރުމަށް. އެހެނވްީމާ، މި ގޮތަށް އަޅުގަނޑު ވޯޓަށް އަހައިލާނަން.  

ކުރެވިފައި ހުރި މައްސަލަތައް މި މި ވަގުތަށް މއިަދު އެޖެންޑާ !ކޮމިޓީގެ އިއްތިފާގުން މި ފާސްވީ މި ގޮތަށް. އާދެ މުޅި

ނިމުނީ. އެހެނވްީމާ، އަޅުގަނޑު ކޮމިޓީގެ މެންބަރުންނަށް ފުރުޞަތެއް ދޭނަން އިތުރު އެއްވެސް ކަމަކާ ބެހޭ ގޮތުން  

މަޝވްަރާކޮށް ނޫނިއްޔާ އިތުރު މއަްސަލައެއް ހުށަހަޅަން އޮތްތޯ. އެގޮތުން އަޅުގަނޑު ފުރުޞަތު މި ދެނީ ގެމަނަފުށި 

 ޝިހާބަށް.  الله ދާއިރާގެ އިއްޒަތްތެރި މެންބަރު އަސަދު

 

 ވާހަކަދއެްކެވުން: ޝިހާބް  الله ގެމަނަފުށި ދާއިރާގެ މެންބަރު އަސަދު

ގްރާންޓު ހަމަޖއެްސިއިރު    ބްލޮކް މި  އުޅޭ މައްސަލައަކީ ބަޖެޓުގެ    އާދެ! ޝުކުރިއްޔާ މުގއަްރިރު. މިހާރު ދިމވާެގެން މި

ޕޭ މި  މިފަހަރު  ކއަުންސިލަށް   ދެން  ދއެވްަދޫ  އަޅުގަނޑުމެންގެ  ބޮޑވުއިިރު  މުސާރަ  ތެރއެިން    ، ހާމަނއަިޒޭޝަންގެ 

ބްލޮކް  ކއަުންސިލަށް  އެގްޒިސްޓިންގ ސްޓާފުންގެ    ދއެވްަދޫ  ތިބި  މިހާރު  މަދު  ލިބޭ އަދަދު  މި  ގޮތުގައި  ގްރާންޓުގެ 

ގާތްގަނޑަކަށް  މި  މުސާރަ   އަނެކަތިކޮށްލީމަ.  އަދަދާއި  ބްލޮކް   7.5ބޑޮުވާ  ޓޯޓަލް  ލިބެނީ  މި  ރުފިޔާ   މިލއިަން 

މިލއިަން. ކޮންމެ ގޮތެއް ވިޔަސް މުވައޒްަފުންނެއް މަދއެްނުކުރވެޭނެ.    8އަރާ    ގްރާންޓަށް. މުސާރައަށް އެކަނި އެބަ

އެއީ އަދި މިހާރު އެސް.ޖއީެއް ނެތް. އަދި އިނދއެއެްނު ކޮންމވެެސް އެގްޒެކެޓިވް    ،އަދި ހަމަ ކުރއިަށް އޮތް ތާނގައި 

ނުލަ  މަގާމުތައް  މި  ނެތް.  މަގާމެއް  ޑައިރެކްޓަރުގެ  އެ  އަރާ    އިޑއަިރެކްޓަރއެއް.  އެބަ  މިލއިަން.    8މުސާރއަަށް 

 އެހެނވްީމާ، އިތުރަށް އަދި މަގުމަތި ވެސް ދިއްލަންޖެހޭ. ކައުންސިލަށް ސްޓޭޝަނަރީ ވެސް ގަންނަންޖެހޭ. މިސްކިތް 

ހުރިހާ ރަށަކަށް ދިމވާެގެން އުޅޭ  މިއީ  ހުރި. އެހެނވްީމާ،    ބއަވިަރު ޚަރަދުތައް އެބަ  އެހެންވީމާ،ސާފުކުރަންޖެހޭ.    ވެސް

ބްލޮކް މިއީ މި  ނޫން.  ދއެވްަދޫ    މއަްސަލަތަކެއް  ވިޔަސް  ބޮޑު  އާބާދީ  ދއެވްަދޫގެ  ތެރއެިން  ފޯމއިުލަރގެ  ގްރާންޓުގެ 

މަދވުީމަ އަދަދު  މީހުންގެ  އުޅޭ  މއަްސަލައެއްނިސްބަތުން  އުޅޭ  ދިމވާެގެން  މިނިސްޓްރީއާ   ،،  ފިނޭންސް  އަޅުގަނޑު 

ދެން. މި ކޮމިޓއީަށް އަޅުގަނޑު ހަމަ ރަސްމީކޮށް މަޝްވަރާކުރީމަ މި އެނގެނީ. އެކަމަކު މއިަށް އެބަޖެހޭ ޙައްލެއް ހޯ

އަޅުގަނޑު މި  ހުށަހަޅަން   ވެއްޖެއްޔާ  ޑޮކއިުމަންޓެއް  ބޭނުންވާ  މއިަށް  ހޯދަން  ޙައްލެއް  މއަްސަލއަަށް 

 ޑޭޓެއް އެންގީމަ. އެއީ އަޅުގަނޑުގެ ހުށަހެޅުމަކީ.  ވަކި  ކޮމިޓީން   ،ޕްރވޮައިޑުކޮށްދޭނަން ކޮމިޓީން ބުނާ ޑޭޓަކަށް

 

 ރިޔާސަތުން ވާހަކަދެއްކެވުން:

 އަޙްމަދު އއަިފާނަށް.  މެންބަރު އިއްޒަތްތެރި ހެނވްޭރު އުތުރު ދާއިރާގެ  ފުރުޞތަު އަރވުަނީ މި އަޅުގަނޑު މިހާރު 

 

 ވާހަކަދެއްކެވުން:  އަޙްމަދު އއަިފާންހެނވްޭރު އުތުރު ދާއިރާގެ މެންބަރު 

މުގައްރިރު.   ހަމަ މި  އާދެ! ޝުކުރިއްޔާ  ގުޅިގެން  މއަްސަލައާ  ހުށަހެޅި  މެންބަރު  އއިްޒަތްތެރި  ދާއިރާގެ  ގެމަނަފުށި 

ކުރިއަށްދި އިތުރަށް  ދެއްވަދޫއުމއަްސަލައިގައި  ޓަކައި  ޒަރިއްޔއާިން    މަށް  ސިޓއީެއްގެ  އަޅުގަނޑުމެން  ކއަުންސިލަށް 

މި ކއަުންސިލުން  ދއެވްަދޫ  މަޢުލޫމާތު،  ގުޅޭ  އެ    އާމިކަމާ  ސިޓއީަކުން  އަޅުގަނޑުމެން  ހޯދުމަށް  މަޢުލޫމާތު  ގުޅޭ 

   ބޭފުޅުންނަށް ދަންނވަާނީ.

 

 ރިޔާސަތުން ވާހަކަދެއްކެވުން:

 މި ފުރުޞަތު އަރވުަނީ ކޮލަމާފުށި ދާއިރާގެ އިއްޒަތްތެރި މެންބަރު އިބްރާހީމްދީދއީަށް. މިހާރު އާދެ! އަޅުގަނޑު 

 

 ވާހަކަދއެްކެވުން: ކޮލަމާފުށި ދާއިރާގެ މެންބަރު އިބްރާހީމްދީދީ 

އަސަދު ދާއިރާގެ  މީގެ   ޝިހާބްالله ގެމަނަފުށި  ވިސްނާލއާިރު  އަޅުގަނޑުމެން  ގޮތުން  ގުޅޭ  މއަްސަލައާ  ހުށަހެޅި 

އަޅުގަނޑަށް  ކަމަށް  މއަްސަލއަެއް  ހުށަހަޅަންޖެހޭ  ކައުންސިލުން  ދއެވްަދޫ  އަސްލު  އަޅުގަނޑުމެންނަށް  މައްސަލައަކީ 

ގަބޫލުކުރެވެނީ. އެހެނވްީމާ، ދެއވްަދޫ ކއަުންސިލުން މިހާރު ހުރި ކަންބޮޑވުުންތަކާ އެއްކޮށް އެ ބޭފުޅުން ލިޔުމުން އެ  

 ބޭފުޅުންގެ ބަޖެޓު އޮތްގޮތް ބަލާފައި އަޅުގަނޑުމެންނަށް މި ކޮމިޓީއަށް ސިޓީއަކުން ހުށަހެޅުމަށް އަޅުގަނޑު ހުށަހަޅަން.

 

 ރިޔާސަތުން ވާހަކަދެއްކެވުން:

އަސަދު މެންބަރު  އިއޒްަތްތެރި  ދާއިރާގެ  ގެމަނަފުށި  ބްލޮކް   ޝިހާބްالله އާދެ!  ކއަުންސިލުގެ  ދެއވްަދޫ    ހުށަހެޅުއްވީ 

މިލިއަން ރުފިޔާ ކަމަށް. އަދި މިހާރު މުސާރަ ހމާނައަިޒުކުރުމުގެ ތެރއެިން މުސާރއަަށް އެކަނި    7.5ގްރާންޓަށް ލިބެނީ  

މިލއިަން ރުފިޔާ. އެހެނވްީމާ، އެ ބޭފުޅުންނަށް މވުއަޒްަފުން މަދުކުރވެެން   8އެ ބޭފުޅުން އެބަ ޚަރަދުކުރަނޖްެހޭ ކަމަށް  

ދާއިރާގެ އިއޒްަތްތެރި މެންބަރު    މާފުށިލަކޮ  ބެހޭ ގޮތުން ހުށަހެޅި ހުށަހެޅުމަށް  ތަކާހުރި ކޮންސަރން   ކަމަށާއި މިނެތް

ރަސްމީކޮށް ހުށަހަޅަން މި ކޮމިޓީއަށް  ދެއްވަދޫ ކައުންސިލުން    ވަނީއިބްރާހީމްދީދީ އިތުރު ހުށަހެޅުމެއް ހުށަހަޅާފައި މި

ކޮ އެހެނވްީމާ، އެ  ކުރިއަށްގެންދަން.  ހުށަހެޅުމަށް    މާފުށިލައެގޮތަށް  އިބްރާހީމްދީދީގެ  މެންބަރު  އިއޒްަތްތެރި  ދާއިރާގެ 

ލިބުނީމަ އާދެ!    ތާއީދެއް  އަހާލާނަން.  ވޯޓަށް  ދާއިރާގެ  ހެނވްޭރު  އަޅުގަނޑު  އަޙްމަދު   މެންބަރުއިއްޒަތްތެރި  އުތުރު 

 އއަިފާން. 

 

 : އަޙްމަދު އއަިފާން ވާހަކަދެއްކެވުން އުތުރު ދާއިރާގެ މެންބަރުހެނވްޭރު 

 މަށް ތއާީދުކުރަން. ދާއިރާގެ އިއޒްަތްތެރި މެންބަރު ހުށަހެޅއުްވި ހުށަހެޅު އްރިރު. ކޮލަމާފުށިގަޝުކުރިއްޔާ މު 

 

 ރިޔާސަތުން ވާހަކަދެއްކެވުން:

ހެނވްޭރު އުތުރު ދާއިރާގެ އިއްޒަތްތެރި   ދާއިރާގެ އިއްޒަތްތެރި މެންބަރު އިބްރާހީމްދދީީ ހުށަހަޅއުވްއަި  އާދެ! ކޮލަމާފުށި

ގެމަނަފުށި  ކަމަށްވާ    ދެންމެގައި އަޅުގަނޑުމެންގެ ކޮމިޓީގެ މެންބަރު  ތާއީދު މި ކުރައްވަނީއަޙްމަދު އއަިފާން  މެންބަރު  

ކޮމިޓއީށަް  ޝިހާބް  الله އަސަދު  ދާއިރާ މި  ހުށަހަޅަންޖެހޭ  ކއަުންސިލުން  ދއެވްަދޫ  އެއީ  ހުށަހެޅުއްވުން.  ހުށަހެޅއުްވި 

ހުށަހެޅމުުގެ ފުރުޞަތު އެބަ  ހުށަހެޅުމެއް ކަމަށއާި މި ކޮމިޓއީަށް  ހުށަހެޅުން  އޮތް   އަދި ދއެވްަދޫ ކައުންސިލުން އެ 

ވޯޓަށް   ބޭފުޅުން  ތއާީދުކުރައްވާ  މިގޮތަށް  އެހެނވްީމާ،  އަޅުގަނޑު.ކަމަށް.  ކޮމިޓީގެ    ދއެވްުން()ވޯޓު  އަހާލަން  އާދެ! 

ފާސވްީގުއިއްތިފާ  މި  ހުށހަޅައުްވައި  ކޮލަމާފުށި  ން  އިބްރާހީމްދީދީ  މެންބަރު  އިއްޒަތްތެރި  އުތުރު   ދާއިރާގެ  ހެނވްޭރު 

މެންބަރު   އިއްޒަތްތެރި  މެންބަރު  ދާއިރާގެ  އއަިފާން  އިއްޒަތްތެރި  ދެއްވަދޫ  އަޙްމަދު  އެއީ  މައްސަލަ.  ތއާީދުކުރެއްވި 

  ލިޔުމުންރަންޓަށް ލިބޭ ފައިސާއަށްވުރެ މުސާރަ ބޑޮުވާ މައްސަލަ  ގް  ކއަުންސިލަށް ހާމަނއަޒިްކުރުމާ ގުޅިގެން ބްލޮކް

 މެންބަރުއިއްޒަތްތެރި  ދާއިރާގެ  ކެޔޮދޫ  ގުޅިވަޑައިގެންފި    މިކޮޅަށް ހުށަހަޅަން. ޝުކުރިއްޔާ. އަޅުގަނޑުމެންގެ ކޮމިޓީއާ 

ނިއުޝާދު.   ހުޅވުަމުޙއަްމަދު  ފުރުޞަތު  މި  މިހާރު   މެންބަރުއިއްޒަތްތެރި  ދާއިރާގެ  ނިލަންދޫ  ލަނީ  އިއަޅުގަނޑު 

 .ފާޠިމަތު ސަޢުދާއަށް

 

 ފޠާިމަތު ސަޢުދާ ވާހަކަދއެްކެވުން: ދާއިރާގެ މެންބަރުނިލަންދޫ 

އެޖެންޑާގަ  ލިބިފއަިވާ  އަޅުގަނޑުމެންނަށް  މއިަދުގެ  ކޮމިޓީގެ  ހިމެނޭމި  އެބަ  ޕްރޮޓެކްޝަން    ރވިސްލްބްލވޯަ  އި 

ހަމަ އަޅުގަނޑު  ދެން  މއަްސަލއަެއް.  ފޮނވުާފައިވާ  ހުށަހަޅާފއަިވާ   މި   ކޮމިޓއީަށް  ޕްރޮޓެކްޝަނަށް  ވިސްލްބްލވޯަރ 

ލއަިވްކުރވެެމުންދާތީވެ  މިއީ  ވީމަ  މއަްސަލައެއް ކަމެއް  މއަްސަލައެއް  ގުޅޭ  ކޮންކމަަކާ  ހުށަހެޅި  ފަރާތަކުން  ކޮން 

މއަްސަލަ  ނަމވަެސް ނުކުރާނަން.  ހާމއައެް މި  ހމަަ  ހުށަހަޅަން  ސާފުކުރަންޖެހޭ  އިއަޅުގަނޑު  އަޅުގަނޑުމެން  ގައި 

ގުޅުންހުރި  މަޢުލޫމާތއެް މިއާ  ފނޮވުައި  ސިޓީ  ލިޔުމުން  އަޅުގަނޑުމެން  އިދާރއާަކަށް  ސާފުކުރަންޖެހޭ  އެ  ވާނަމަ 

ކޮމިޓީއަކަށް އަންނަ  ދެން  އަޅުގަނޑުމެން  އެއްކޮށް  ބއާވްާނީ  ،ޖަވާބުތަކާ  ދެން  ކޮމިޓީ   ރިސެސްއަށް  އަޅުގަނޑުމެން 

ބޭފުޅުންނަށް    ،އެހެނވްީމާ  .ފަހު ތައްޔާރުކުރުމަށް    1އެ  މިކޮޅުން   ދީމަސްދވުަހުގެ މއުްދަތެއް އެ ޖވަާބުތައް  ސިޓީ 

 .ފޮނވުަން އަޅުގަނޑު ހަމަ ހުށަހަޅަން

 

 ރިޔާސަތުން ވާހަކަދެއްކެވުން:

 .ދާއިރާގެ އިއްޒަތްތެރި މެންބަރު އިބްރާހީމްދދީީ ކޮލަމާފުށި !އާދެ

 

 އިބްރާހީމްދީދީ ވާހަކަދއެްކެވުން:  ދާއިރާގެ މެންބަރުކޮލަމާފުށި 

 ހުށަހެޅުއްވުމަށް ތާއީދުކުރަން. ހށުަހެޅއުްވި ފާޠިމަތު ސަޢދުާ  މެންބަރުއިއްޒަތްތެރި ދާއިރާގެ ނިލަންދޫ 

 

 ރިޔާސަތުން ވާހަކަދެއްކެވުން:

ކަންތައްތައް ނިމުނީ  !އާދެ ހުރި  އެޖެންޑާގައި  އަޅުގަނޑުމެންގެ  އެކަމަކު ކަމަށް  އަޅުގަނޑަށް ކުރިން ދެންނވެއިްޖެ   .  

ފާޠިމަތު ސަޢުދާ    މެންބަރުއިއްޒަތްތެރި  ދާއިރާގެ  ނިލަންދޫ  ކަމެއް ފަހަތަށް ޖައްސާލާފައި ދވެުނީމަ   އަޅުގަނޑަށް އެއް

އިއްޒަތްތެރި    ކޮލަމާފުށި  ދެން އެއަށް ތއާީދު މި ކުރއެވްީ  .އިދެންމެގަ   އެކަން ކުރިއަށް ގެންގޮސްދެއްވއަިފި ދާއިރާގެ 

ވިސްލްބްލޯވަރ  އެއީ  އިބްރާހީމްދީދީ.  މައްސަލައިގައި  ގެ  މެންބަރު  އެ  އެހެނވްީމާ،  ދާއިރާގެ  ނިލަންދޫ  މއަްސަލައެއް. 

 އެކަމާ ބެހޭ މއުއަްސަސާތަކަށް ލިޔުމުން ފޮނވުަން މިކޮޅުން  މި ހުށަހަޅއުވްަނީފާޠިމަތު ސަޢުދާ    މެންބަރުއިއްޒަތްތެރި  

 ޖަވާބުދާރވީުމަށް. އެއަށް ތާއީދު މި ކުރއެްވީ ކޮލަމާފުށި  އަށް މަސްދވުަސް ތެރޭގައި އެކަން ބަލާފައި މި ކޮޅަށް އެ   1

އެ އެހެނވްީމާ،  އިބްރާހީމްދީދީ.  މެންބަރު  އިއްޒަތްތެރި  ފްލޯ  ދާއިރާގެ  އަޅުގަނޑު  އަހާލާނަން.   ރގއަިކަމަށް  ވޯޓަށް 

މެންބަރުންގެ  ދެއްވުން()ވޯޓު ހުރިހާ  އިއްތިފާ  ،އާދެ!  މެންބަރުންގެ  ހުރިހާ  ތއިްބެވި  މި ގުވަޑައިގެން  މިގޮތަށް  ން 

ލާނަން. ހުރިހާ މނެްބަރުންނަށް ވަރަށް ބޮޑަށް އިފާސްވީ. އެހެނވްީމާ، މއިަދުގެ ކޮމިޓީ އަޅުގަނޑު މިހިސާބަށް ނިންމަ

 . ޔާ ޝުކުރއިް

__________________ 

 




